
यस अध्यायको निम्ति पढ्नुहोस्: नेहमिया १, यर्मिया २९:१०-१४, इजकिएल ८, दानियल ३, हग्गै १, जकिरिया १:१-६।
स्मरण गर्नुपर्ने पद: ×तिमीहरूले धेरै बिऊ रोप्यौ। तर तिनीहरूको खेति एकदम थोरै भएको तिमीहरूले पाएका छौँ। तिमीहरू खान त खान्छौ। तर तिमीहरूलाई कहिलै पनि पुग्दैन। तिमीहरू पिउन त पिउँछौँ तर कहिलै पनि तिमीहरूको तिर्खा मेट्दैन। तिमीहरूले लुगा त लगाउँछौँ। तर तिमीहरूलाई कहिलै पनि न्यानो हुँदैन। आवश्यकताहरू परिपूर्तीको निम्ति तिमीहरू काम त गर्दछौ। तर तिमीहरूलाई आवश्यकता भएका सबै थोक तिमीहरूले किन्न सक्दैनौ" (हग्गै १:६ रूपान्तरित)।
    
येरुशलेमको मन्दिर दोस्रो र अन्तिम पटक नाश भएको उन्नाइससय वर्ष भन्दा वढी भइसक्यो। सयौँ वर्षको इतिहास पछि हामी रहेको हुनाले यहूदी राष्ट्र र उनीहरूको धर्मको निम्ति येरुशलेम मन्दिर कत्तिको संवेदनशील र महत्त्वपूर्ण स्थान थियो भनेर अनुमान गर्न त्यत्ति सजिलो छैन। यहूदी संकृति, संस्कार, रहनसहन र सबै धार्मिक जीवनको निम्ति त्यस मन्दिर अति महत्त्वपूर्ण केन्द्रस्थल थियो। इस्रायलीहरूको बीचमा त्यहि मन्दिरमा नै परमेश्‍वर रहेर इस्रायलीहरूको रेखदेख गर्ने भनेर उहाँले वचन दिनुभएको थियो। यहि मन्दिरमा नै यह्वे परमेश्‍वरको जनहरूले आफ्नो पापबाट शुद्धता, क्षमाशीलता र अनुग्रह प्राप्त गर्दथे। परमेश्‍वरसँग मेलमिलाप गर्न वा उहाँको शान्ति पाउने केन्द्रस्थल त्यहि मन्दिर थियो।
   
तर परमेश्‍वरको अगमवक्ताहरूले बेबिलोन (आधुनिक इराक)का शासकहरूले त्यस मन्दिरलाई ध्वस्त पार्नेछ भनेर चेतावनी दिएका थिए। तर मन्दिर परमेश्‍वरको बासस्थान भएकोले धेरैले उनीहरूको चेतावनीलाई विश्‍वास गरेनन्। परमेश्‍वरले आफ्नो पवित्र मन्दिरलाई कसरी भत्काउन दिनुहुन्छ र? तर जब बेबिलोनका फौजले त्यस पवित्र मन्दिरलाई नष्ट गरे त्यसबेला यहूदीहरू कसरी बीचल्लित भए त्यो केवल अनुमान मात्र गर्न हामी गर्न सक्दछौँ। अगमवक्ताहरूले भविष्यवाणी गरेकै अनुसार त्यो मन्दिर नाश भएको थियो। तर राष्ट्र र मन्दिरको पुन:निर्माण हुनेछ भनेर परमेश्‍वरले वचन दिनुभएको थियो। इस्रायलीहरूको भविष्य निर्धारण गर्न अर्को मौका दिनुहुनेछ भनेर परमेश्‍वरले प्रतिज्ञा गर्नुभएको थियो।
   
जब इस्रायलहरू बेबिलोनको दासत्वमा रहेर बिदेशमा परमेश्‍वरको उपासना गर्ने प्रक्रियामा भएका केहि समस्याहरू यस अध्यायमा हामी अध्ययन गर्नेछौँ। अनि येरुशलेमको पुन:निर्माणको बारेमा पनि छलफल गर्नेछौँ।
१. हे मानव पुत्र, तिमीले के देखेका छौ....? (इजकियल ८:१२)
    
मानिसहरू एकै रातमा पापतिर ढकिलिन्दैन। सारा समूह एकै दिनमा, एकै हप्ता वा वर्षमा पनि पापको खाल्डोमा पर्दैनन्। पतन ढिलो प्रक्रियाबाट हुन्छ। अलि अलि परिवर्तन हुँदै, मिल्नको लागि अलि अलि सम्झौता गर्दै, रमाइलोको निम्ति नियमहरूलाई अलि अलि पन्छाउँदै र वर्तमान जीवनशैलीसँग समय सापेक्षिक हुँदै जान खोज्दा थाहै नपाइ हामी पापको भुमरीमा खस्किरहेका हुन्छौँ। अलि अलि कदम कदममा अग्रसर हुँदै जाँदा सारा राष्ट्र नै त्यस बाटोमा लागे जुन् पचास वर्ष अघि भयङ्कर पाप भनेर मानिन्थ्यो। बाइबलको समयमा इस्रायली जनताहरूलाई त्यहि भएको थियो। प्रारम्भिक कालका इसाईहरूले पनि त्यहि हविगत भोगेका थिए। यहि कुरा कुनै पनि चर्च वा हाम्रै चर्चमा पनि विस्तारै पस्न सक्दछ। यदि परमेश्‍वरले दिनुभएको पवित्र सत्यतालाई हामीले सुरक्षित राख्‍न सकेनौँ र हाम्रो जीवनमा उतार्न सकेनौँ भने हाम्रो गती पनि इस्रायलीहरू जस्तै हुनेछ। परमेश्‍वरलाई आत्मसात् गर्नबाट हामी पछि पछि हट्दै जानेछौँ।
    
परमेश्‍वरले सुरू गर्नुभएको मन्दिरमा के के भइरहेको थियो भनेर इजकियल ८ पढेर बुझ्नुहोस्। यो त्यहि स्थान हो जहाँ परमेश्‍वरले आफ्नो नाउँको वचन दिनुभएको थियो। तर आत्मिक अगुवा तथा परमेश्‍वरका भक्त जनहरू कसरी पतित हुन पुगे? यो भयङ्कर परिस्थिति हामीलाई पनि नआओस् भनेर हामीले के सतर्क अपनाउनुपर्दछ?
    
पुजारी र एल्डर तथा मन्दिरका अगुवाहरूले भित्री हृदयमा पाली राखेका गोप्य पापहरूदेखि परमेश्‍वर वाक्क भएका थिए। परमेश्‍वरका ती जनहरूले मानिसहरूलाई सत्य उपासना भनेको के हो भनेर देखाउनुपर्थ्यो। तर त्यसको सट्टा वरिपरिका अधर्मी तथा पापपूर्ण संस्कारलाई परिमार्जीत गरेर परमेश्‍वरको आराधना गर्न मानिसहरूलाई उक्साएका थिए। यसरी संसारका पापहरूलाई परमेश्‍वरको पवित्र मन्दिरमा भित्राइएका थिए। यसले गर्दा पवित्र स्थान प्रदुषित भएको थियो। यसको फलस्वरूप बेबिलोनका सैनिकहरूले मन्दिरलाई ध्वस्ट बनाएर छ्यासमिसे आराधना गर्ने कार्यलाई अन्त गरेका थिए।
    
परमेश्‍वरले इजकियलला भन्नुभएको थियो, ×हे मानव पुत्र, इस्रायलका घरानाका धर्म-गुरूहरू, हरेकले अँध्यारोमा आ-आफ्नो मूर्तीको पूजाकोठामा के गरिरहेका छन्, तिमीले देख्यौँ? तिनीहरूले भन्छन्, —परमप्रभुले यस देशलाई त्याग्नुभएको  छ।‘" (इजिकियल ८:१२)। यो मनस्थिति बोकेका हुनाले तिनीहरूले गरेका कुकृत्यप्रति बहाना पाएका थिए। परमेश्‍वरप्रति यस्तो गलत धारणा तिनीहरूले कहाँबाट पायो?
     
ती मानिसहरू परमेश्‍वरबाट यस्तरी टाडा भएकि तिनीहरूले जे गरेतापनि अब उहाँले वास्ता गर्नुहुन्न भन्ने विश्‍वासमा परेका थिए। तर बारम्वार परमेश्‍वरले उनीहरूलाई ख्याल गर्नुभएको छ, उहाँ तिनीहरूको नजिक हुनुहुन्छ र तिनीहरू उहाँको सदिच्छामा हिँडेको चाहनुहुन्छ भनेर देखाउनुभएको थियो। तैपनि तिनीहरूको देशलाई परमेश्‍वरले बिर्सनुभयो भनेर उहाँलाई आरोप लगाइएको थियो। पापले गर्दा हाम्रो हृदय कठोर बन्दछ र हाम्रा दिमागलाई बिषादयुक्त बनाइदिन्छ। यसको फलस्वरूप हामीले जे नराम्रो वा कुकृत्य गरेतापनि ठिकै गरेको भनी सम्झन्छौँ। यस्तो मनस्थितिबाट हामी जोगिनु नितान्त आवश्यक छ। यदि हामी खस्किन चाहन्छौँ भने कुनै पनि बहाना परमेश्‍वरलाई मान्य हुँदैन।

२‌ मानव निर्मित वास्तुकला मूर्तीलाई पूजा गर्ने संस्कार (दानियल ३)

   
अन्तिम दिनहरूमा कसको आराधना गरिन्छ, त्यसैको आधारमा मानिसको मुक्तिको निर्धारण गरिनेछ भनेर हामीले यस अध्ययन पुस्तिकामा अध्ययन गरिरहेकाछौँ (प्रकाश १४:१-१२)। सारा मानिसहरू दुई भागमा बिभाजित हुनेछन्: (१) ती मानिसहरू जसले परमपिता परमेश्‍वर सृष्टिकर्तालाई आराधनीय प्रभु भनेर मान्दछन्, किनभने उहाँले नै सारा स्वर्ग र पृथ्वीलाई सृजनु भएको थियो, र (२) ती मानिसहरू जसले राक्षस स्वभाव भएको पशु अर्थात् सैतान र उसको प्रतिमुर्ती। वर्तमान समयमा यो भविष्यवाणी पूरा भएको छैन। यद्यपि, वर्तमान परिवेशमा हामीले हेर्ने हौँ भने सारा संसार दुई खेमामा बिभाजित भइरहेको हामी पाउँछौँ: (१) ती मानिसहरू जुनसुकै परिस्थितिमा परमपिता सनातन परमेश्‍वरप्रतिको विश्‍वासमा अडिग भएर बस्ने र (२) ती नास्तिकहरू जसले परमेश्‍वरको अस्तित्वलाई सरासर अश्‍विकार गर्दछन्। बाइबलको शिक्षादिक्षा मुताविक आत्मिक धरातलमा मध्यम मार्ग भन्ने हुँदैन। हामीहरू की त परमेश्‍वरको पक्षमा वा बिपक्षमा।
    
यो तर्कलाई दिमागमा राखेर दानियलको पुस्तकमा उल्लेख गरिएका तिन हिब्रू युवाहरूलाई हेर्दा तिनीहरूको कथा वर्तमान परिप्रेक्ष्यमा पनि अत्यन्त उल्लेखनीय मान्नु पर्दछ। यो केवल नाटकिय ढँगले यह्वे परमेश्‍वरको बिश्वासिलो भक्तहरूलाई कसरी उहाँले आगोको भट्टीबाट उनीहरूलाई छुटकारा दिनुभयो भनेर पढ्ने रोचक कथामात्र होइन। तर यो कथा त्यस परिक्षाको प्रतिक हो जुन् येशूको दोस्रो आगमन पूर्व मानिसहरूले कसको उपासना गर्दछन्।
    
दानियल ३ अध्यायमा भव्य मुर्तीको पुजा गर्न आह्वान गरिएको घट्नासँग प्रकाश १४को मुर्ती वा प्रतिमालाई गर्ने पूजासँग तुलना गर्नुहोस्। हाम्रो निधारमा कसको टीका लगाउने परमेश्‍वरको कि सैतानको? सैतान वा त्यस पतित पशुको टिका लगाउँदा वा टिका लगाइने प्रावधान कत्तिको खतरापूर्ण छ भनेर त्यस कथाबाट हामीले के बुझ्छौँ?  (टिका वा छाप भन्नाले त्यो छाप हो जुन अन्तरआत्मामा कसको बाहुल्यताले प्रमूखता पाएका छन्- येशू हो कि वा उहाँका प्रतिद्वन्धी सैतान?)।
    
परमेश्‍वरले आफ्नै हातले कुँदनु भएको दश आज्ञाहरूको दोस्रो आज्ञामा मुर्ती पूजालाई स्पष्ट रूपमा मनाहि गरिएको छ (प्रस्थान २०:४-६)। दानियल ३मा उल्लेख गरिएको बादबिवादको मूल विषयवस्तु नै चक्रवर्ती सम्रात नेबुकदनेजारले स्थापना गरेको भव्य तथा अग्लो मुर्तीलाई पूजा गर्ने कि नगर्ने भन्नेमा थियो। संसारको अन्तिम समयमा पनि परमेश्‍वरलाई सृष्टिकर्ता हुनहुन्छ भनेर स्पष्ट रूपमा खुलाएको चौठो सब्वथ आज्ञाप्रति (प्रस्थान २०:८-११) आस्थाबान हुने कि नहुने भन्ने बिषयबस्तुमा आधारित हुनेछ। तर पशु रूपी सैतानले यी दुवै आज्ञाहरूलाई उल्टोपाल्टो गरेर परिवर्तन गरिएको बिषय अत्यन्त रोचकपूर्ण छ (दानियल ७:२५ पढ्नुहोस्)। दोस्रो आज्ञाले मानव निर्मित देवताका मुर्तीलाई पूजा गर्न अनुमती दिएको छैन भने चौठो आज्ञाले मुर्ती पूजा किन गर्नुहुन्न भनेर खुलासा गरिएको छ। परमेश्‍वर नै सृष्टिकर्ता र उद्धारकर्ता हुनुहुन्छ। उहाँमात्र आराधानीय परमेश्‍वर हुनुभएकोले कुनै पनि मानिसले स्थापना गरेको मुर्तीलाई परमेश्‍वर भन्नु उहाँको सरासर गिल्ला गर्नु हो (व्यवस्था ५:१२-१५ पढ्नुहोस्)। 
    
परमेश्‍वरको आत्मिक वा धार्मिक र पृथ्वीको सार्वभौमिकता अधिकारलाई हरण गरी उहाँलाई गर्नुपर्ने उपासनाबाट मानिसहरूलाई वंचित गराउने कुचेष्टालाई दुवै आज्ञाहरूले भण्डाफोर गरेको हामी पाउँछौँ। परमेश्‍वरको खिलाफमा गएको अदृष्य शक्तिले मानिसहरूले गर्ने आराधनालाई आफूतिर खिँच्न संघर्ष र हिँसात्मक बाटो अपनाएको बिश्वको धार्मिक, राजनैतिक र सामाजिक इतिहासले बताइरहेको हामी पाउँछौँ।
   
कुनै वस्तुलाई पूजा गर्नु भनेको के हो, यसमा सोच्नुहोस्। के परमेश्‍वर बाहेक अरू कुनैलाई आराधना वा उपासना गर्ने सधैँ गलत हो त? यदि होइन भने किन होइन? के बिना पाप नगरि वा परमेश्‍वरको आज्ञालाई नटोडी कुनै यस्ता पूजनिय वस्तु छ? यदि छ भने के हो? यदि छैन भने परमेश्‍वरलाई मात्र अरूलाई उपासना  हामीले गरिरहेका छैनौँ भनेर हामी कसरी यकिन हुने?
३. आफूले अपनाएका बाटोहरूलाई ध्यान देऊ वा सोच (यर्मिया २९:१०-१४) 
 
परमेश्‍वरको चरित्रको बारेमा यर्मिया २९:१०-१४ले के भन्छ? ती पदहरूबाट हामी कुन कुराहरूमा ढुक्क हुनसक्दछौँ? अन्धकारको भुमरीमा परिरहेका हामीहरूले ती पदहरूबाट के आशा प्राप्त गर्नसक्दछौँ?
   
भविष्यवाणी गरेको सत्तरी वर्षपछि परमेश्‍वरले यहूदीहरूलाई प्रतिज्ञा गरिएको देशमा फर्काउन सुरू गर्नुभएको थियो। भविष्यवाणीमा आधारित आफ्ना भविष्यलाई निर्धारण गर्न परमेश्‍वरले ती यहूदीहरूलाई फेरि अर्को अवसर दिनुभएको थियो। 
    
प्रतिज्ञा गरिएको देश कनानमा परमेश्‍वरको मन्दिर तथा बासस्थानको पुन: निर्माण गर्ने महत्त्वपूर्ण योजना ती बिदेशमा बिस्थापित भएर फर्केका यहूदीहरूलाई सुम्पिएको थियो। यस पवित्र मन्दिरमा गरिने सम्पूर्ण सेवाकार्यहरू त्यस मुक्तिको योजनाको प्रतिक थियो जुन परमेश्‍वर आफैले मानिसको निम्ति तर्जुमा गर्नुभएको थियो। त्यहाँ गरिने सबै आराधना बिधिले मानिसलाई मुक्तिको योजनाको बारेमा जानकारी दिइन्थ्यो। यहाँ    गरिने सम्पूर्ण काम र लक्ष्यहरूले मसिहको चित्रण गरिएको थियो, जुन विश्‍वास गर्ने सबैको निम्ति मुक्तिको प्रतिक थियो (२ कोरन्थी ५:१९, हिब्रू ८:१,२)।
   
यद्यपि, जुन सुचारू र छिटो रूपमा मन्दिरको पुन:निर्माण गर्नु पर्ने थियो त्यो अनुसार भएको थिएन। दुष्ट तथा आतङ्कित गर्ने शक्तिहरूले त्यस कार्य योजनामा प्रवेश गरेका थिए। यसले गर्दा निर्माणको काममा ढिला र सुस्ती भएको थियो। यो परमेश्‍वरको इच्छा मुताविक भएको थिएन। भविष्यवक्ता हग्गैबाट आफू कतिको नाराज र दु:खित भएको थियो भनेर परमेश्‍वरले मानिसहरूलाई समाचार दिनुभएको थियो।
  
हग्गै अध्याय १ पढ्नुहोस् यहाँ के भयो? ती मानिसहरूको ध्यानमा किन परिवर्तन आयो ? यहि मनस्थिति हामीले पनि बोक्न किन सजिलो हुन्छ? 
   
हामीहरूका आत्मिक जीवनलाई तगारो हाल्न संसारका कतिपय थोकहरूले हामीलाई अलझ्याइ राखेका हुन्छन्। यदि कोहि मानिसहरू विश्‍वास तथा ईमान्दरीसाथ परमेश्‍वरको काम कसैले गरेन भने तिनीहरू साँच्चिक्कै कहिलै पनि संतष्ट हुँदैन भनेर उहाँले थाहा दिनुहुन्छ। धेरै पल्ट वा बारम्बार हामी त्यहि भुल गरिरहेका हुन्छौँ जुन कि आत्मिक संतुष्ट भन्दा भौतिक संतुष्टको निम्ति दौगरा दगुर गरिरहेका हुन्छौँ। संसारको जीवनमा हामी यस्तरी भौँतारिरहनसक्छौँ जसले गर्दा हाम्रो जीवनको प्रमुख प्राथमिकतालाई प्रायजसो पन्छाइ रहेका हुन्छौँ। हाम्रो जीवनमा परमेश्‍वरसँगको सम्बन्ध प्रथम र सर्बोपरी हुनुपर्दछ। त्यसैकारण परमेश्‍वरले हामीलाई यो भनिरहनुभएको पाउँछौँ, ×तिम्रो चाल के हो, होशियारसाथ सोच।"
   
तपाईँका चालहरू, क्रियाकलापहरू र तपाईँले के गर्नुहुन्छ र के गर्नुहुन्न ती कुराहरूमा चनाखो हुनुहोस्। तपाईँले चालिरहनुभएको कदमले परमेश्‍वरसँगको सम्बन्धलाई कसरी सुधृद वा कमजोर बनाइराखेका छन्, सोच्नुहोस्। हग्गैको समयमा जुन गल्ती मानिसहरूले गरे, के तपाईँ पनि त्यहि गल्ती दोहर्र्यानु भइरहनु भएको छ?
४, तिम्रा पिता पुर्खाहरू, तिनीहरू कहाँ छन् त? (जकरिया १:१-६)
     पवित्र मन्दिरको पुन:निर्माण गर्न बार्‍ह वर्ष लागेको थियो। मन्दिरको पुन:निर्माणमा सहयोग गर्ने परमेश्‍वरका अगमबक्ताहरूमा जकरिया पनि एक जना थियो भनेर एज्रा ५:१,२मा उल्लेख गरेका छन्। एक दिन परमेश्‍वरको महिमाले उहाँको मन्दिर भरिनेछ भन्ने एज्राको सन्देश हग्गैको जस्तै थियो। मानिसको विषयमा गरिएको कुनै पनि प्रतिज्ञा जस्तै यो पनि त्यहि थियो: त्यो हो प्रतिज्ञा पूरा हुन्छ यदि मानिसहरूले परमेश्‍वरको आज्ञा पालन गर्छन् वा गर्दैनन्। प्रत्येक मानिसलाई आत्मनिर्णयको अधिकार स्वतन्त्ररूपमा परमेश्‍वरले दिनुभएको छ। तर उहाँको निर्देशनलाई पालन गर्न र उहाँको इच्छामा चल्न  मानिस आफैले रोज्नुपर्दछ। यो पनि याद गर्नुहोस्: आज्ञा पालन गर्र्यो भन्दैमा वा अरूभन्दा धर्मात्मा वा ज्ञानी भएर देखायो भन्दैमा मुक्ति पाउने होइन। तर ज्ञानी हुने चरित्र र परमेश्‍वरको आज्ञालाई शिरोपर गरि हिँड्ने चालचलन त हामीले मुक्ति पाएकाछौँ भनेर देखाउने फल हुन्।
   
मानव स्वतन्त्रता सबैको निम्ति खुला गरिएको छ भनेर बाइबलले हामीलाई सिकाउँदछ। कसको आराधना गर्ने वा कसको उपासक र कसको सेवक बन्ने भन्ने स्वतन्त्रता सबैलाई छ। र परमेश्‍वरले दिनुभएको प्रतिज्ञा मानिसहरूले रोजेको आधारमा पूरा हुन्छ। प्रतिवद्धता र इमान्दारसाथ परमेश्‍वरलाई रोज्ने र उहाँको सेवा गर्ने मानिसहरूको निम्ति बाइबलमा धेरै धेरै वाचाहरू दिइएकाछन्।
     
जकरिया १:१६ पढ्नुहोस्। बाइबलमा प्रायजसो देखापरेका विषयवस्तुलाई यहाँ औँल्याइएको छ, त्यो के हो त? मानिसको स्वतन्त्र तथा आत्मनिर्णयको अधिकार यसमा कसरी देखाइएको छ?
     
जकरिया १मा केहि तितो सत्यलाई उल्लेख गरेका छन्। ती मध्ये १ पदमा यसरी व्यक्त गरेको छ: ×तिम्रा पिता पुर्खाहरू, तिनीहरू कहाँ छन् त?" यसको अर्थ, तिमीहरू भन्दा अघिका पुर्खाहरूले गरेका भुलबाट सिक। तिनीहरूले जे गरे, त्यहि गल्ती फेरि नदोहर्र्याउन्। बिगतका इतिहासबाट सिक। तिमीहरू भन्दा अघि गएका मानिसहरूले गरेका कामहरूबाट सिक।
    
चर्चका पाष्टर वा अगुवाले गर्नुपरेका सेवाकार्य यहाँ समावेश गरिएको छ। परमेश्‍वरको अगुवाई, उहाँले दिनुभएका प्रतिज्ञाहरू र कुन सर्तमा ती प्रतिज्ञाहरू पूरा हुन्छ भन्ने कुराहरू परमेश्‍वरका भविष्यवक्ताले जस्तै चर्चका अगुवा तथा गुरूहरूले मानिसहरूलाई औँल्याउन सक्दछन्। धार्मिक कुराहरूलाई खलल वा अन्यौल बनाउन परमेश्‍वरको वचन प्रचार गर्नु हुन्न। जब हामी प्रचार गर्दछौँ, त्यसको केन्द्रविन्दु येशू हुनुपर्दछ। उहाँले हामीलाई के गर्नुभयो, उहाँले हामीलाई के दिन चाहनुहुन्छ, र उहाँले हामीलाई के गर्नुहुनेछ भन्ने बिषयवस्तुहरूलाई हामीले औँल्याउनुपर्दछ। पश्‍चाताप र विश्‍वासद्वारा उहाँको भक्त भएर उहाँका आउने शर्तमा उहाँका प्रतिज्ञाहरू दिइएकाछन्। यहि कुराहरूलाई जकरियाले मानिसहरूलाई भनिरहेको हामी पाउँछौँ: (क) पश्चाताप गर, (ख) तिमीहरूको दुष्ट काम तथा नियतहरूबाट फर्क, (ग) बिगतका इतिहासबाछ सिक, (घ) तिमीहरूका आशा परमेश्‍वरमै राख र उहाँले तिमीहरूको निम्ति भविष्यमा साँची राख्‍नु  भएका प्रतिज्ञाहरूलाई आत्मसात् गर। परमेश्‍वरको पवित्र स्थान वा मन्दिरमा गरिएका सम्पूर्ण बिधिहरूलाई आज हामीलाई थाहा छ। ती बिधिहरूले येशूको जीवन र मृत्यु र साथै स्वर्गको पवित्र मन्दिरमा हाम्रो निम्ति मुल पुजारी भएर येशूदे काम गरिरहनुभएको कुराको ज्ञान हामीलाई छ। भविष्यवक्ताहरूले औँल्याएका झैँ, हामी पनि परमेश्‍वरको सम्मुख आएर भक्तिसाथ उहाँको आराधना तथा उपासना गर्नुपर्दछ। पश्‍चाताप गरेर विश्‍वाससाथ उहाँकहाँ आउनुपर्दछ। र साथै उहाँको वचन र आज्ञाहरू पालन गर्ने प्रतिवद्धता गरेर येशूभक्त हुनुपर्दछ। फेरि हामीले यो पनि थाहा पाउनुपर्दछ, ल ल परमेश्‍वरले भन्नुभएको सबै कुरा पालन गर्दछु भन्दै मुक्तिको ढोका खोलाउन खोज्दा खोलिन्छ भन्ने छैन। तर परमेश्‍वरको आज्ञाकारी बिना मुक्ति पनि त पाउँदै नी। हामीले परमेश्‍वरको आज्ञा पालन गर्ने प्रक्रियामा केहि कमी कमजोरी हुन सक्छ। तर हाम्रो मनस्थिति वा नियत परमेश्‍वरका वचनहरू पालन गर्नेमा लगाइरहनुपर्दछ।
५. भविष्यवक्ता नेहमियाको प्रार्थना (दानियल ९:५,६)
    
येरुशलेमको जिर्णोद्धारको निम्ति धेरै प्रतिज्ञाहरू थिए। तर त्यस शहरमा कतिपय कुराहरू राम्रोसँग चलेको थिएन। त्यहाँका बासिन्दाहरूले एक पछि अर्को समस्याको सामना गर्नु परेको थियो। धेरै जसो समस्याहरू आफ्नै हठी र परमेश्‍वरको निर्देशनलाई वेवास्ता गरेको कारणले आएका थिए। भविष्यवक्ता नेहमियाले पर्सियाको राजाको सेवा गरिरहेको थियो। एक दिन उनले येरुशलेमको परिस्थितिको बारेमा समाचार सुने। त्यहाँको खराब अवस्था सुनेर उनी अत्यन्त दु:खित भए। उनी शोकले भरिएर प्रार्थना गरे र उपवास बसे। त्यस शहरप्रतिको चासो र त्यहाँ उनको चाहनालाई नेहमिया १ अध्यायले स्पष्ट रूपमा वर्णन गरिएको छ।
     नेहमिया १ अध्याय पढ्नुहोस्। जब उनले येरुशलेमको नराम्रो स्थितिको बारेमा सुने तब उनले गम्भिर भएर प्रार्थना गरेको अंश यहाँ उल्लेख गरिएको छ। यो पढेर देहायका प्रश्‍नहरूको जवाफ दिनुहोस्:
(1) नेहमियाले परमेश्‍वरप्रति अगाढ भक्ति राख्दथे। उनी विश्‍वासमा बलियो थियो। तै पनि आफूलाई परमेश्‍वरको खिलाफमा पाप गरेका मानिसहरूको बीचमा किन समावेश गराए? यहि सन्दर्भमा दानियल ९:५,६ पनि पढ्नुहोस्। 
(2) यो कस्तो खालको प्रार्थना थियो? यस्तो खालको प्रार्थना किन अत्यन्त महत्त्वपूर्ण छ? प्रस्थान ३२:३१-३४, र याकूब ५:१६ पढ्नुहोस्।
(3) यसमा उल्लेख गरिएको भविष्यवाणी पूरा हुन के हुनु आवश्यक थियो?
(4) कुन आधारमा नेहमियाले परमेश्‍वरसँग सहायता मागे? अर्थात्, परमेश्‍वरले यो प्रार्थना सुन्न के को कर थियो र? उत्पत्ति १२:१-३, प्रस्थान ६:४,५ पनि पढ्नुहोस्।
      आजको वर्तमान परिप्रेक्ष्यमा, तपाईँको चर्च अर्थात् सेभेन्थ-डे एडभेन्टिष्ट चर्चको निम्ति प्रार्थना लेख्‍नुहोस्। आफ्नो विश्वासी भाईबहिनीहरूलाई पनि प्रार्थना लेख्‍न अनुरोध गर्नुहोस्। एक आपसका ती प्रार्थनाहरूलाई तुलना गर्नुहोस्। चर्चको विभिन्न आत्मिक आवश्यकताहरूलाई ती प्रार्थनाहरूले कसरी औँल्याउँछन्? अझ महत्त्वपूर्ण प्रश्‍न त यो छ: हाम्रो चर्चको भलोको निम्ति हातेमालो गरेर कसरी आवश्यक परिवर्तन हामीले ल्याउन सक्दछौँ?

उपसंहार:
थप जानकारी: एलेन जी ह्वाइटका यी सामग्रीहरू पढ्नुहोस्: प्रोफेट एण्ड किँगसमा उल्लेखित पृ. ५५१-५६६को ×द रिटर्न अफ द एक्जायलस्", पृ. ५६७-५८१को ×द प्रोफेटस अभ गड्स हेल्पिँग देम," पृ. ६०७-६१७को ×एज्रा, द प्रिष्ट एण्ड स्क्राइब," पृ. ६१८-६२७को ×अ स्प्रिच्युयल रिभाइभल," पृ. ६६१-६६८को ×इन्सट्रक्टेड इन द ल अभ गड," पृ. ६६९-६७८को रिफोर्मेशन"।
     ×जब परमेश्‍वरका जनहरूले महाकष्ट भोग्नु पर्नेछ त्यसबेला त्यस्तो विश्‍वासमा सुदृध हुन आह्वान गरिन्छ जुन कसैले हल्लाएर हल्लिन्दैन। उहाँका छोराछोरीहरूले स्पष्ट रूपमा यो निश्‍चित हुनुपर्दछ कि उनीहरूले गरेको उपासना वा आराधनाको लक्ष्य केवल परमेश्‍वरमात्र हुनुहुन्छ।"-एलेन जी ह्वाइट, प्रोफेटस एण्ड किँगस पृ. ५१२बाट रूपान्तरित।
   
×मानिसहरूलाई प्रभाव पार्न संसारको पछि लाग्नुपर्छ भन्ने मनिस्थितिप्रति इसाईहरू सावधान हुनुपर्दछ। मानिसहरूसँग घुलमिल गरेर उनीहरूकै रहनसहन तथा चालमा हिँडे भने येशूको बारेमा प्रचार गर्न सजिलो हुन्छ भनेर तिनीहरूले त सोच्लान्। तर यथार्थमा भन्ने हो भने, त्यसले हाम्रो आत्मिक जीवनलाई पनि गिर्र्याइ दिन्छ।- एलेन जी ह्वाइट, प्रोफेटस एण्ड किँगस पृ. ५७० बाट रूपान्तरित।
     
×यदि चर्चमा कुनै सकारात्क सुधार वा परिवर्तन ल्याउनु छ भने पापलाई बहाना नबनाउने एज्रा र नेहमिया जस्ता परमेश्‍वरमा मात्र अगाढ आस्था राख्‍ने व्यक्तित्वहरूको  आवश्यकता पर्दछ।.....तिनीहरूले प्रेम र परोपकारिताको गलत पोशाक ओढेर पापलाई छोप्दैनन्।... जसले दुष्ट कुरालाई आक्रमण गर्दछ त्यसलाई तिनीहरूले येशूको आत्मालाई अंगालेर ती पापसँग मुकाबला गर्नेहरूप्रति सहानुभूतिपूर्वक व्यवहार गर्नुपर्दछ भनेर संवेदनशील हुन्छन्।"- एलेन जी ह्वाइट, प्रोफेटस एण्ड किँगस पृ. ६७५बाट रूपान्तरित।

चिन्तनमनन:

क‌. 
यदि विश्वासीहरूले पाँचो बुँदामा भनिएको अनुसार प्रार्थना लेखिएकाछन् भने तिनीहरूलाई पढेर चर्चा गर्नु होस्। ती प्रार्थनाबाट हामी के सिक्नसक्दछौँ? वर्तमान समयमा चर्चको महान् आवश्यकता भनेको के हो भनेर विश्वासीहरूले निष्कर्ष निकालेको पाउनुभएको छ?
ख.
हामीहरूका चर्चका पुर्खाहरूबाट हामीले के सिक्नसक्दछौँ? हाम्रो सेभेन्थ-डे एडभेन्टिष्ट चर्चको इतिहासबाट हामीले के आत्मिक पाठहरू सिक्नसक्दछौँ?
  ग. 
हामीहरूका वरिपरि रहेका संस्कारसँग मिलोमत्तो गरेर चर्चलाई अगाढि बढाउन अत्यन्त कोशिष गर्न खोज्छौँ होला। तर ती संस्कार, चालचलन वा संस्कृतिसँग सम्झौता गर्दा के खतरा हुनसक्दछ? के तिनीहरूले महत्त्वपूर्ण सत्यहरूलाई जोखिममा पार्न सक्दैन र? खतरामा परेपछिमात्र हामीले आफूलाई धिक्कार्छौँ। के त्यो ढिलो भइसक्यो भन्ने तितो सत्य निल्न सजिलो हुन्छ र?
घ. 
संसारसँग सम्झौता गरेर आफूलाई तिनीहरूसँग चिरपरिचित गराउन खोज्नु प्रायजसो खतरा नै हुन्छ। तर चर्चका आत्मज्ञान तथा रहनसहनलाई गुफाभित्र थन्क्याइ राख्‍नुपनि त खतरा हुनसक्दछ? समय अनुसार चर्चका शिक्षादिक्षाहरूलाई परिवर्तन गरेर समयनकुल बनाउनु पर्छ त हो। तर के शिक्षादिक्षा परिवर्तन गर्नुपर्छ र के समय अनुसार चल्नुपर्छ भन्दैमा त्यसलाई परिवर्तन गर्नुहुन्न? हामीले कसरी छुट्याउने?
(((

सत परमेश्‍वरको 

